
Engraziament
Nus engraziein a Vus che haveis fatg dil bien a nies car
defunct

Gion Antoni Solèr
duront sia veta, specialmein era duront sia dimora el
«da casa val Lumnezia».

In cordial Dieus paghi:
– a dr. med. Gian Bundi per il tractament medicinal;
– al menader ed al persunal dil «da casa val lumnezia» per la buna tgira e quitau;
– ad Ines per sias visetas e sia beinvulientscha;
– a sur Jacek Kubica per il dign survetsch divin;
– agl organist, als calusters e ministrants per lur bien survetsch;
– per las condolientschas, fluras e donaziuns;
– a tut quels ch’ein seregurdai dil defunct en oraziun
– ed a vus che veis accumpignau e purtau Gion Antoni alla fossa.

Lein salvar nies bien Gion Antoni en buna memoria.

Lumbrein, schaner 2009 Las famiglias en malencurada

Fin da redacziun per annunzias da mort
Pusseivladads da tarmetter annunzias da mort dumengias e firaus:

La Quotidiana (fin da redacziun allas 16.00)
PPeerr ee--mmaaiill:: rreeddaakkttiioonn--llqq@@ssuueeddoossttsscchhwweeiizz..cchh
PPeerr tteelleeffaaxx:: nnrr.. 008811 992200 0077 1155

Verifichei per pl. per tel. 081 920 07 10 schebein Vossa annunzia da mort ei arrivada

Die Südostschweiz/Bündner Tagblatt (fin da redacziun 16.00)
PPeerr ee--mmaaiill:: ttooddeessaannzzeeiiggeenn@@ssuueeddoossttsscchhwweeiizz..cchh
PPeerr ffaaxx:: nnrr.. 008811 225555 5511 0033

Indichei per pl. mintgamai il speditur resp. l'adressa pil quen e Vossa numera da telefon per
eventualas damondas

PPuusssseeiivvllaaddaaddss ddaa ttaarrmmeetttteerr aannnnuunnzziiaass ddaa mmoorrtt ddaall gglliieennddiissggiiss aall vveennddeerrggiiss::
SSüüddoossttsscchhwweeiizz PPuubblliicciittaass SSAA,, VViiaa CCeennttrraallaa 44,, 77113300 IIllaannzz,,

TTeell.. 008811 992200 0077 1177,, FFaaxx 008811 992200 0077 1188,, EE--mmaaiill:: iillaannzz@@ssoo--ppuubblliicciittaass..cchh

nnii eenn iinnaa ddaallllaass uulltteerriiuurraass ffiilliiaallaass ddaallllaa SSüüddoossttsscchhwweeiizz PPuubblliicciittaass AAGG

DA LUZI BATTAGLIA-SIGRIST,
PARDICÀNT ANDEER

La sava digl on nov e surpassa-
da. Igls amprems pass veia-

daint egls 2009 en fatgs. Jou se
betga cun tge santimaints a pa-
tratgs ca vus vez fatg quels am-
prems pass? Bagn dati carstgàns
ca prendan la midada digl on
par anzatge nut extraordinari.
Jou quent dantànt pigls blears e
quei tutegna ampo oter. An
quellas uras dalla midada digl
onn, cugls zens tucan or igl on
vigl a tucan agn igl on nov, sas-
antainsa nus ampo pli pensivs ca
schaglioc. Igl e sco sch’ign udes a

dar igl puls digl taimp. Ragur-
dientschas vegnan aleartas. Ign
patratga vid igl bi ad igl greav
c’igl on vegl â purto ad ign e
spanagieu tge ch’igl on nov an-
seara an siu satgadies zupo. A
l’antscheata digl on e igl basegns
grànd da dumandar: Tge vean
que on a purtar a nus? An giase-
tas, radio a televisiun ân ign li-
gieu ad udieu quels gis intervi-
stas cun persunas prominentas
dalla veta publica. Que ca stat
davantier an quelas intervistas
en quitos a malsegirezias. Igl
pled crisa dominescha. Tànt e
evidaint, ear igl on 2009 vean igl
mund betga me a purtar quellas

fatschas sco ellas saprasaintan
silla bealas fotografeias digl nov
calender vid la pre. Sper las bea-
las fotografeias da que calender
ca mussan carstgàns an legra
cumpagneia, beals lais alpins egl
sulegl dalla sera, pezas a cuolms
c’anvidan ad ir cun skis – sper
quels maletgs vegnan raporters a
fotografs ear igl on 2009 a mus-
sar a nus maletgs da discletgs a
catastrofas, maletgs cun novas da
sgarschevladads a da carstgàns ca
ston pitir. Igl è impurtànt ca nus
rastaien realists a ca nus paca-
taien betga aint igl on nov an
pulpier d’or d’egn optimissem
bùnmartgieu, mo ca nus sala-

schaien ear betga tgamunar
d’egn pessimissem, ca veza tut
me stgir. Igl e impurtànt da du-
mandar sin tge fundamaint stun
jou, da tge spiert salasch jou
tschafar a tgamunar? Nign sa gir
tge ch’igl on nov â samtgieu par
nus a que e ear bien ascheia.
Que ca nus vagn propi daba-
segns e, ca nus ampruagn da me-
ter nos’olma an egna disposiziùn
ca dat la forza da surpurtar su-
legl ad umbriva, legreias a triste-
zias. Sin la scantscheala dalla ba-
selgia reformada da Flem stat
egna veglia ura da sablùn. Ella
regorda vid la vargevladad da
nossa veta a le dumandar: Tge

eassan nus carstgàns, danunder
vagnansa nus a noua nansa nus?
Sper l’ura da sablùn e egna pin-
tga cruna da cudeschs. Sin quel-
la cat’ign egna Bibla. Sch’ign da-
viera la Bibla sagn leger par
exaimpel egl psalm 119: «A
saimper rumogna o Segner tieu
pled. El stat fearm sco igl
tschiel. Tia fidevladad stat da ge-
neraziùn an generaziùn. Tei âs la
teara fundo ad ella e stattevla.
Teas uordens statan ànc oz,
quels en teas surviaints. Scha tia
lescha fuss betga mia delezia,
scha fuss jou pirieu an misiergia.
Tieu pled e egna cazola a mieu
pe a sin mia senda egna glisch.»

Sprànza pigl on nov

«Èsi la grippa u hai jau mo piglià dafraid?»
La stagiun da grippa è arrivada

DA CLAUDIA CADRUVI / ANR

■ Il virus da grippa sforza da pre-
schent blers sut ils ponns. Durant
l’emprima emna da schaner hai dà
radund 5000 malsauns da grippa en
Svizra. Ina famiglia dumbra tschintg
persunas. Il bab sto star cun fevra en
letg. La mamma ha cunauras e mal il
culiez, ma po tuttina anc lavurar. Il me-
dem èsi tar las duas figlias che van – ar-
madas cun fazielets da palpiri – a sco-
la. Sulet il figl sa senta prima. El n’ha
ni cunauras ni mal il culiez e na chape-
scha betg pertge ch’i dat trasora mo té
da chaminella da baiver.

Pertge vegnan ils ins malsauns ed ils
auters betg? Danunder vegnan questas
grondas differenzas entaifer la medema
famiglia? Questas dumondas ha l’anr
tschentà a Tobias Eckert. El è collavu-
ratur scientific en la partiziun da mal-
sognas transmissiblas da l’Uffizi fede-
ral da sanadad.

Anc 200 auters virus han stagiun auta
«Forsa èsi cletg, forsa èsi ina meglra
igiena dal corp u forsa èsi la constitu-
ziun corporala», respunda Eckert sin la
dumonda pertge che ina persuna piglia
la grippa e l’autra betg. Ils tipics sin-
toms d’ina grippa sajan: Ins vegn mal-
saun d’in mument sin l’auter, ed ins ha
fevra sur 38,5 grads. Per esser segir,
sch’ins haja piglià la grippa, stuess ins
far in test da labor.

Da preschent na sajan betg mo virus

da grippa sin tura, mabain era radund
200 auters virus da cunauras e dafraid.
Quels chaschunian sintoms sume-
gliants sco la grippa. Ma dal dafraid u

da cunauras sa remettian ins pli svelt
che da la grippa. E tar la grippa existia
adina il privel da cumplicaziuns sco per
exempel malcostas.

En il cas da la famiglia malsauna men-
ziunada sura pudessi pia era sa tractar
d’in virus da cunauras che mudregia il
bab e dal qual il figl è mitschà.

L’unda arriva
tranter december e mars

L’entir mais da december ha ins gì ra-
dund 8000 cas da grippa en Svizra. Il
schaner vegn il dumber ad esser bler pli
aut. Pertge gia durant l’emprim’emna
da schaner hajan ins quintà or radund
5000 cas, di Eckert. Questas cifras sa
refereschian sin il sistem «sentinella», al
qual 110 medis e medias da l’entira
Svizra annunzian ils malsauns.

La grippa na vegnia betg mintg’en-
viern il medem mais. Il 2006 haja la
grippa per exempel cumenzà pir il
mars, auters onns cuntanschi ins il
punct culminant gia l’entschatta de-
cember.

Quest onn haja ins da far cun in vi-
rus dal tip A, di Eckert. Quel chaschu-
nia da princip pli ferms sintoms ch’il
tip B.

I dependia sa chapescha era da la
constituziun corporala, quant ferm
ch’insatgi vegnia tschiffà. Il vaccin
(Impfstoff ) da quest onn gidia bain en-
cunter la grippa da questa stagiun.

Portugal: La grippa
gist durant Nadal

A Portugal hajan blers malsauns stuì ir
en spital pervi da la grippa, perquai
ch’ella saja rutta or durant ils dis da fe-
sta. Lura n’hajan ils medis da chasa
betg lavurà, ed ils pazients hajan stuì ir
en il spital. En Spagna ed en Frantscha
saja la grippa sa derasada a moda main
vehementa.

Da preschent n’èn betg mo virus da grippa sin tura, mabain era radund 200 auters virus da cunauras e dafraid. KEYSTONE

